
Annotatsiya: ushbu magolada deviant xulg-atvorli o‘quvchilarni o‘rganishdagi
murakkabliklar, o‘smirlarni tuzatish uchun turli xil yondashuvlar, pedagog hodimlar
va psixologlar uchun amaliy tavsiyalar va maslahatlar muhokama gilinadi.

Abstract: this article discusses the intricacies of studying students with deviant
behavior, various approaches to correcting teenagers, giving practical
recommendations and advice for educators and psychologists, with psychological
goals set

COLHUAJVIBHO-IICUXOJIOTTMYECKASA KOPPEKIIUA ITOJAPOCTKOB C
JAEBUAHTHBIM INIOBEJIEHUEM

AHHOTANUSI: B CTaThe PACCMATPUBAIOTCS TOHKOCTH OOYYCHHS YYaIlIMXCS C
J€BUAHTHBIM MOBEJICHUEM, PA3JIUYHbIE MOAXOAbl K KOPPEKIIUU MOAPOCTKOB, JAIOTCS
MPAKTUYECKUE PEKOMEHJIAIMU U COBETHI MeaaroraM M IMCHUXO0J0raM, C MOCTaHOBKOM
MICUXOJIOTUYECKHX 3a]1ay.

Karw4yeBblie cJ1oBa: JACBHAHTHOC IIOBCACHUC, IICUXOJOIN4YCCKOC
BMCHIATCIIBCTBO, IICUXOJIOTHYCCKOC KOHCYJIBTHPOBAHUC, KOPPCKOUA, apT-TCpaliusd,
MCTOAUKA, IICUXOJIOTO-IICAAI'OTHYICCKHUC IIPUCMBI.

Ma’lumki har bir jamiyat o‘zining qat’iy belgilangan ijtimoiy xulg-atvor
dasturlari tizimiga va axlogiy tamoyillar, odatlar, jamoatchilik fikri, an’analar kuchiga
tayanuvchi xulg-atvor qoidalariga ega. Shular asosida jamiyatda bo‘layotgan
vogealarni yaxshi yomonga, to‘g‘ri noto‘g‘riga ajratamiz. Har bir shaxs o‘z yosh
davriga xos muayyan ijtimoly munosabatlar egasi bo‘lib unga tashqi muhitdan
kelayotgan ta’sirlarning obyekti hisoblanadi. Har bitta shaxsning xarakter xususiyatlari
bunday vaziyatlarda turlicha namoyon bo‘ladi. O‘smirlik davri yosh davrlari orasida
eng ahamiyatli davrlardan biridir. Chunki shaxs shakllanishidagi asosiy davr
hisoblanadi. O‘smirlik davri psixologik adabiyotlarda “o‘tish davri”, “og‘ir davr”,
“inqiroz davri” kabi nomlar bilan ataladi. O‘smirlik davrining og‘ir, murakkab davr
ekanligi ko‘plab psixologik, fiziologik, 1jtimoiy omillar bilan bog‘liq. Bu davrda
rivojlanishning barcha jihatlari: jismoniy, agliy, axlogiy, ijtimoiy va shu kabilarning
mazmun mohiyati ham o‘zgaradi. Bu davrda o‘smir hayotida uning ruhiyati,
organizmining fiziologik holatlarida, uning ijtimoiy holatida jiddiy o‘zgarishlar sodir
bo‘ladi. Bu davr taxminan bolaning 5-11 sinflarda o‘qish paytiga to‘g‘ri keladi.

Bugungi kun muammolaridan biri ham o‘smirlarning xulg-atvori uning
xarakterini rivojlantirishning murakkab jarayonining tashqi ko‘rinishidir. Jiddiy xatti-
harakatlarning buzilishi ko‘pincha bu jarayondagi og‘ishlar bilan bog‘liq. Ko*pincha
bolalarning bu davrda emotsional rivojlanishi buziladi va ularning xatti-harakati
qiyinlashadi. Shu munosabat bilan psixologik rivojlanishning asoratlari ko‘pincha
paydo bo‘ladi. Ushbu asoratlarning aksariyati psixologik kasallikning alomati emas,
balki fagat normadan og‘ishdir, bu normadan og‘ishni deviant xulqg-atvor deb ataymiz.
Deviant xulg-atvor bu umumiy gabul gilingan yoki nazarda tutilgan me’yordan chetga
chigadigan harakatlar tizimidir (ruhiy salomatlik, huqug, madaniyat, axlog normalariga
rioya gilmaslik). Deviant xulg-atvor tajovuzkorlik, sadizm, o‘g‘rilik, yolg‘onchilik,
sargardonlik, tashvish, tushkunlik orqgali namoyon bo‘ladi. Bunday xulg-atvorga ega
bo‘lgan o‘smirlar ko‘pincha o°zlarini jamiyatdan maqsadli ravishda ajratib qo‘yishadi,
o‘z joniga qasd qilishga urunishadi, turli xil fobiyalardan aziyat chekishadi.
Tadgiqgotchi K.E.Igoshevning ta’kidlashicha, “Bolalar va o‘smirlar aynigsa, o‘smir va
o‘spirinlarning yosh va o‘tish davri xususiyatlari impulsivlik, qo‘zg‘aluvchanlik
holatining yuzaga kelishiga sabab bo‘ladi. Impulsiv xatti-harakat birinchi navbatda
o‘ziga xos affektiv kechinmalar tufayli yuzaga keladigan affektiv holatni ifodalaydi.
Bunday holat mazmunida gisga muddatli va kuchayib boruvchi emotsional hissiyotlar
yotadi”.

Deviant xulg-atvorni o‘rganish bo‘yicha bir qgancha fanlarda xususan,
sotsiologiya, huquq, tibbiyot, psixologiya, pedagogika va boshqalarda ma’lumotlarni
olishimiz mumkin. Deviant xulg-atvorli o‘quvchilar bilan ishlash dolzarb masalardan
biridir chunki, deviant xulg-atvor psixologiyasiga ko‘ra, bu ma’lumotlar ularga ta’sir
gilishning samarali texnologiyalari yetarli emas. Bundan tashqari, diagnostika ishlarini
olib borishda ham ganday usullardan foydalanish samara berishi haqgida fikrlar yetarli
emas. L.S.Vigotskiy fikricha o‘smir xayoti qiyin munosabatlar xarakterini
yig‘indisidir. Bular avalo qaysar, injiq bo‘ladilar, ularni qiziqarli faoliyat turiga tortish
ularni tarbiyalashning asosiy usullaridan biridir deb ta’kidlagan. Ularning malum bir
qismi intizomsiz, qo ‘pol bo‘ladilar. Hozirda maktab psixologlari va pedagoglari uchun
deviant xulg-atvorli o‘smirlar bilan ishlash uchun reabilitatsiya va profilaktika ishlarini
yaxshi bilishlari kerak bo‘ladi. Maktab hodimlari tomonidan avvalo o‘quvchilarga
voyaga yetmagan shaxslarning davlat va jamiyat tomonidan axlogiy normalarni
bajarishga taqdim etilgan huquqg va majburiyatlari hagida xabardor gilishlari, ular bilan
profilaktik tadbirlar xususan nohush holatlarni aniglash, bartaraf etish va neytrallash,
bolani jamiyatdagi faol hayotga va ijtimoiy foydali mehnatga gaytarish magsadidagi
chora-tadbirlarni amalga oshirishdan iborat. Reabitatsiyaning turli xil ko‘rinishlari
mavjud. Bularga:

-psixologik;

-pedagogik;

-kasbiy;

-ijtimoiy-igtisodiy;

-maishiy kabi turlari mavjud.

Tarbiyasi qiyin bolalarni realibitatsiya gilish jarayonida tarbiya muassasalari
katta ahamiyatga ega. Maktab tibbiy-psixologik-pedagogik realibitatsiya xizmatining
asosiy vazifalari quyidagilardan iborat:

-bolalar va o‘smirlar rivojlanishidagi o‘zgarishlar sabablariga aniqlik kiritish;

-ularni bartaraf etish vositalarini qgidirib topish;

-ta’lim-tarbiya, yashash sharoitlarini sog‘lomlashtirish;

-normal shaxs rivojlanishiga yordam beruvchi pedagogik jarayonni tashkil gilish;
-tavakkal guruhi bolalari va o‘smirlarini o‘z vaqtida aniqlash;

-0‘smirlarning ruhiy inqirozini yengib o‘tish;

-maxsus reabilitatsion dasturlarni amalga oshirish orgali muhtojlarga har tomonlama
yordam ko ‘rsatish.

Maktab psixologi faoliyatida xulg-atvori og‘ishgan bolalar bilan ish olib
borishga to‘g‘ri keladi. O‘qituvchi yoki ota-onalar psixologga “ijtimoiy-psixologik
muammolari mavjud bo‘lgan bolalar” o‘quvchiga qanday ta’sir ko‘rsatish lozimligi
to‘g‘risida  ma’lumot berishni iltimos qiladilar. Bunda “ijtimoiy-psixologik
muammolari mavjud bo‘lgan bolalar” orasiga har xil o‘quvchilar kiritiladi: o‘zlashtira

olmovchilar, tartibsizlar, har xil asab va psixik buzilishga chalingan bolalar ishi
bo‘yicha hay’at hisobida turuvchi o‘smirlar, notinch oilaning farzandlari. Bu esa
“ijtimoiy-psixologik muammolari mavjud bo‘lgan” o‘quvchilar bilan psixologik va
pedagogik ish olib borishda ularga mos metodlarni tanlash muammosini yanada
qiyinlashtiradi. Hozirgi vaqtda “ijtimoiy-psixologik muammolari mavjud bo‘lgan”
o‘smirning shaxsiy taraqqiyoti, uning xulqg-atvorini tuzatish va aniqlash bo‘yicha
yagona nuqtai nazar yo‘q. Mavjudlarining har biri o‘zining kuchli va kuchsiz
tomonlariga ega bo‘lib, amaliy ishda ularning birini tanlash ko‘p holatlarga jumladan,
psixologning kasbiy tayyorgarligiga, aniq holatning xususiyatlariga bog‘liq. Har bir
o‘smir bilan muloqotda uning shaxsidagi eng yaxshi tomonlarini topa olish, nimaga
gobiliyatli ekanini aniglab olish hamda mana shularga tayangan holda bolaning o‘ziga
bo‘lgan ishonchini qo‘llab-quvvatlash g‘oyat muhimdir. Aks holda tarbiya sohasida
katta qiyinchiliklar chiqishi muqgarrardir. O‘smir o‘ziga yaqin bo‘lgan kishilarning ko‘z
o‘ngida o‘z shaxsining mustaqilligini tasdiqlash, o‘zligini bildirib, 0‘z “men”ni
anglatish maqsadida u yoki bu darajada o‘z imkoniyatlaridan tashqari ishlarga qo‘l
urishga va shu orqali 0‘z shaxsining ta’sirini atrofdagi kishilarga o‘tkazishga harakat
qilib ko‘rishga majbur bo‘ladi. Basharti, bola o°zini 1jobiy tomondan ko‘rsatishning
ilojini topa olmasa, u holda psixologik zarurat tufayli salbiy ishlarda o‘zini
ko‘rsatmoqchi bo‘ladi. O‘z kamchiliklarini oshirib ko‘rsatadi, o‘jarlik va gaysarlik
qiladi, har xil harakatlar ko‘rsatadi. O‘qituvchi mazkur yoshda bolaning o‘z-o0‘zini
hurmat qilishga o‘rgatish tuyg‘usini shakllantirish muhim ekanligini hisobga olib,
o‘quvchining sinf va umumjamoa oldidagi obro‘sini ko‘tarish yo‘llarini izlashi kerak.
Buning uchun o‘qituvchi bolaning u yoki bu sohadagi yutuglarini ko‘pchilikka ma’lum
qiladi, uning ayrim kamchilik va xatolarini yo‘qotishda donolik bilan ish tutib, ularni
darrov ko‘pchilikka oshkor qilmay, o‘smir bilan suhbatlashib, uning kuchi va
imkoniyatlariga ishonishini amalda ko‘rsatadi, bu bilan o‘smirda shakllanib kelayotgan
“katta kishi” bo‘lib qolganlik tuyg‘usini hurmat qilishini bildiradi. Bunday qo‘llab-
quvvatlashning kerakligini yaxshi his gilgan o‘smir beixtiyor o‘qituvchining ta’siriga
beriladi, chunki pedagog o‘smirning munosabatlarini yo‘lga qo‘yishda uning uchun
zarur Kkishisiga aylanib goladi.

Xulosa o‘rnida shuni aytish kerakki, deviant xulg-atvorli o‘smirlar bilan
ishlashda maktab tizimidagi jtimoiy-pedagogik reabilitatsiya “ijtimoiy-psixologik
muammolari mavjud bo‘lgan” bolalar va o‘smirlarga nisbatan oilaviy va maktab
repressiyalarini oldini olishga, nizoli vaziyatlarni hal gilishga, shuningdek, esa ularni
o‘quv faoliyatining sub’ekti sifatida tiklashga qaratiladi.

